
|z-Zanzarell tat-Tikki (Spotted
Flycatcher) hu wiehed minn hames
speci ta’ zanzarelli li jzuru |-Gzejjer
Maltin u forsi |-aktar wiehed komuni
fosthom. L-erba’ speci |-ohra huma:
iz-Zanzarell tal-Kullar  (Collared
Flycatcher), iz-Zanzarell tal-Lvant
(Semi-Collared  Flycatcher)  iz-
Zanzarell Iswed (Pied Flycatcher) u
z-Zanzarell ta’ Sidru Ahmar (Red-
breasted Flycatcher).

Iz-Zanzarell tat-Tikki hu ghasfur
kwazi dagqs |-Ghammiel tal-Bejt,
ghalkemm iktar mislut. Hu griz
kannella minn fug u bajdani minn
taht. Mill-grib jidhru tikek skuri fuq ir-
ras u strixxi rqaq fuq is-sider. Saqajh
u mungaru huma suwed. Ir-ragel u
|-mara huma ta’ |-istess lewn u ma
jintgharfux minn xulxin. L-ghajta
normali taz-Zanzarell tat-Tikki hi tzii
filwaqt |i meta jersaq xi periklu
jghajjat twii-tak-tak.

Dan iz-Zanzarell, bhal kwazi z-
zanzarelli l-ohra kollha jhobb jogghod
fuq xi quccata ta’ xi sigra jew fit-tarfta’
xi fergha, ghassa ghal xi dubbiena,
nemusa jew insett iehor li jkun
gieghed jittajjar vicin. B’heffa kbira
dan itir ghal fug l-insett, jagbdu u
jerga’ lura fuq l-istess fergha. Dan
jista jdum zmien twil tiela’ u niezel
jagbad l-insetti minn fuq [-istess
fergha jew zokk.

|z-Zanzarell tat-Tikki hu komuni

fil-pajjizi kollha ta’ I-Ewropa, fejn
insibuh ibejjet ukoll. Fil-Gzejjer
taghna hu komuni fil-passa tar-

rebbiegha meta jidher minn nofs
April sal-bidu ta’ Gunju. Fil-harifa
jidher f'numri izghar minn nofs
Awissu sal-bidu ta’ Novembru,
ghalkemm f'xi maltempata jista’ jigi
f'numri akbar. Xi par jew tnejn
jibgghu maghna fis-sajf biex ibejtu.
Billi dan I-ghasfur ihobb jogghod
f'postijiet bis-sigar, bla dubju ta’ xejn
li I-aktar post favorit tieghu fil-Gzejjer
Maltin hu [|-Buskett. II-Buskett joffri
ambjent tajjeb ghal dan I-ghasfur biex
ibejjet u jrabbi I-frieh tieghu.
Iz-Zanzarell tat-Tikki nstab ibejjet
ghall-ewwel darba f'Gunju ta’ I1-1971,
meta par bi tliet ifrieh ghadhom kif
taru kienu prezenti fil-Buskett.
Nistghu nghidu li minn dakinhar ‘I
hawn bejjet ta” kull sena.
_lIs-sigar taz-Znuber u dawk tac-
Cipress huma l-aktar imfittxija minn
dan |-ghasfur biex jibni |-bejta tieghu.
Fil-Buskett mhix problema kbira li jsib
minn dawn is-sigar. ll-bejta jhobb
jibnija I-aktar fit-tarf ta’ xi fergha qgalb
il-weraq tac—Cipress. Din x’aktarx
ma tkunx tintlahag mill-art u difficli li
taraha ghax tkun mohbija sewwa.
Iz-Zanzarell tat-Tikki jibda jahseb
biex jibni |-bejta tieghu ghall-ahhar ta’
Mejju. Din jibniha minn huxlief u
haxix niexef li jsib taht is-sigar. Fil-




Buskett ihobb juza I-aktar il-weraq
niexfa tas-sigra taz-Znuber. ll-bejta
tkun xi ftit catta u minn gewwa I-qaleb
ma tantx ikun fond. Kemm il-mara kif
ukoll ir-ragel jiehdu hsieb biex jibnu
I-bejta.

[l-mara tbid minn tnejn sa hames
bajdiet. ll-kulur tal-bajd ivarja xi ftit
minn bejta ghall-ohra. Jista’ jkun ikhal
car jew fl-ahdar jew abjad mahmug,
imma ta’ spiss dawn ikollhom hafna
tikek orangjo fil-kannella. General-
ment il-mara biss tiehu hsieb biex is-
sahhanhom ghal madwar erbatax-il
gurnata, filwaqt |li r-ragel joqghod
ghassa fit-territorju taghhom.

Ghall-ewwel zmien wara i
jfaqqsu, il-mara zzoq il-frieh b'xi
insetti zghar li r-ragel igibilha, filwaqt
li hi tibga” fug il-bejta ssahhanhom.
Meta jikbru xi ftit hi wkoll tmur
iggbilhom I-ikel. Dawn il-frieh idumu
tlettax-il gurnata fil-bejta qabel
jippruvaw jaghmlu l-ewwel titjira
taghhom. Ghall-ewwel dawn ma
jkunux jafu jtiru sewwa. ll-genituri

taghhom 1dumu jiehdu hsiebhom u
jzogquhom ghal xi ghoxrin gurnata
ohra wara |i jittajru. Meta jikbru
sewwa I-frieh ikunu jixbhu I-genituri,
ghalkemm ikunu aktar kanella minn
fug u jkollhom ferm aktar tikek. Iz-
Zanzarell tat-Tikki jbid darbtejn fi
stagun wiehed u I-bic¢ca |-kbira jerga
juza l-istess bejta ta’ I-ewwel darba.

Kif rajna I-Buskett ghandu parti
mportanti ghal xi aghsafar tas-sigar li
jistghu u jkunu jridu jbejtu fi gziritna.
Barra z-Zanzarell tat-Tikki, ta’ kull
sena jippruvaw ibejtu xi pari tal-
Gamiem (Turtle Doves ), Sponsuni
(Chaffinches) u Apparelli (Serins);
izda minhabba dawk |i majirrispet-
tawx in-natura dawn l|-aghsafar ma
jirnexxilhomx ibejtu ghax jingabdu
jew jingatlu u dan meta |-Buskett hu
post imhares bil-ligi, fejn hadd ma
jista’ jagbad u jew joqgtol aghsafar.

Meta l-aghsafar jinghataw ic-
cans, jirnexxilhom ibejtu fil-Gzejjer
Maltin, bhalma rrnexxielu z-Zanzarell
tat-Tikki.




